
Projek ini dibuat untuk mengatasi keadaan suhu yang panas dengan

memberikan beberapa cadangan pengubahsuaian terhadap bengkel

kimpalan yang sedia ada. Pengubahsuaian yang dibuat berdasarkan

sebut harga dari pembekal-pembekal dengan harga mengikut keadaan

semasa. Selepas mendapatkan sebutharga dan kaedah yang sesuai, satu

simulasi pengkomputeran menggunakan perisian Computational Fluid

Dynamics dengan kod nama FLUENT dibuat untuk melihat keberkesanan

cadangan.

Pengukuran kadar haba dilakukan dengan menggunakan alat sling

psychrometer, globe thermometer dan gas pengesan. Ujian suhu

dibahagikan kepada 4 keadaan iaitu pertama keadaan di mana bengkel

tersebut terbuka sepenuh (keadaan biasa) dengan pelatih melakukan

pekerjaan di dalamnya. Kedua di mana bengkel ditutup sebahagian dan

tiada pekerjaan dilakukan. Ketiga bengkel ditutup sepenuhnya tiada

pelatih di dalam dan keempat keadaan bengkel disalut (insulate)

sepenuhnya menggunakan kertas aluminium.

Keselesaan pada bengkel ini adalah perlu kerana penggunanya adalah

terdiri dari pelajar-pelajar yang memerlukan keselesaan bagi melakukan

aktiviti-aktiviti bengkel. Adalah diharapkan dengan cadangan-cadangan

yang dikemukakan dapat menjadikan keadaan tempat kerja lebih selesa.

Keadaan tempat kerja yang selesa akan dapat meningkatkan prestasi

pelajar secara amnya.

The main objective of this project is to identify and overcome the problem

of overheating in the welding workshop. Emphasis would be given in

proposing suitable means of modification to the existing workshop. The

modification of the workshop would be strictly based on the quoted prices

from suppliers. After receiving the quoted prices along with the feasible

means of modification, a computer-based simulation, i.e. Computer Fluid

Dynamics (CFD) code name "Fluent" would be used to identify the best

possible solution.

Heat measurement was undertaken using the sling psychrometer, globe

thermometer, and the tracer gas. Temperature measurements were

carried out in 4 different conditions. Firstly, the workshop is in the opened

condition where trainees were doing their normal workshop activities.

Secondly, the workshop was in the partly closed condition and no trainees

working. Thirdly, the workshop was closed completely and fourthly, the

workshop was in the closed condition and all likely openings were

concealed with aluminium foils.

It is important that the workshop could provide the acceptable comfort

level to the occupants, i.e. trainees working within the environment. It is

hoped that the proposals would be used to improve the overheating

problem of the workshop's environment.

BAB 1

Pengenalan

1.1 Pengenalan

Malaysia adalah sebuah negara tropika yang mempunyai keadaan suhu yang

panas dan kelembapan yang tinggi. Keadaan yang panas boleh menjadi

ancaman kepada man usia. Badan manusia dapat menahan panas walaupun

ianya terdedah kepada panas melampau kerana manusia berdarah panas.

Untuk mengekalkan suhu badan dalam keadaan selamat, badan kita memberi

tindak balas untuk menyingkirkan panas yang berlebihan terdapat dua cara

dalam tindak balas tersebut.

i. Jantung akan berdenyut dengan laju untuk mengepam darah melalui

saluran darah ke kulit

ii. Menyingkirkan peluh dari kulit untuk menyejukkan badan.

Apabila bekerja didalam keadaan yang panas atau berdekatan dengan bahan

panas. Satu-satunya cara untuk mengimbangkan badan agar sentiasa sejuk

ialah dengan cara mengeluarkan peluh.

Pengudaraan dan alir udara untuk sesebuah bangunan perlu disediakan sama

ada secara semulajadi atau secara mekanikal. Perkara ini jelas diperuntukkan di

dalam Undang-Undang Kecil Bangunan Seragam 1984 (UBBL) yang

menghendaki bukaan-bukaan minimum untuk tujuan pencahayaan dan

pengudaraan semula jadi. Perkara 39(1) hingga (4), 40(1) dan (2) dan 41 (1)

hingga (4) di dalam undang-undang kecil ini lazimnya dikuatkuasakan oleh

penguasa-pengusa tempatan terhadap pelan-pelan bangunan yang baru

sebagai salah satu syarat kelulusan. Di dalam hal ini kita jarang sekali

mempersoalkan sama ada peruntukan yang disediakan di dalam pelan itu pada

akhirnya benar-benar dimanfaatkan oleh penghuninya ataupun sebaliknya. Kita

seringkali bertembung dengan beberapa kes yang melibatkan pengubahsuaian

bangunan diluar kawalan, seumpama penutupan secara kekal telaga udara "air-

wells" pada rumah-rumah yang pada asalnya diperuntukkan untuk tujuan

pengudaraan dan pencahayaan semulajadi.

1.2 Pernyataan Kajian

Malaysia France Institute adalah salah sebuah Institusi Kemahiran Tinggi

MARA yang ditubuhkan melalui kerjasama kerajaan Malaysia dan kerajaan

Perancis. Projek usahasama di antara kerajaan Malaysia dan kerajaan Perancis

ini dimeterai melalui satu perjanjian protokol pada 15 Disember 1992 dan diikuti

dengan perjanjian latihan pada 31 Disember 1993. lanya terletak di Bangi,

Selangor.

Kursus-kursus yang ditawarkan di MFI ialah pada peringkat diploma iaitu

Penyelengaraan dan Sistem Automasi, Elektrikal, Pembinaan Mesin,

Penyamaan Udara dan Pembekuan, Fabrikasi Logam dan Kimpalan.

Pendekatan kursus yang dijalankan adalah berlandaskan konsep ilmu dan amal

iaitu pengetahuan teori yang dikukuhkan dengan dengan kemahiran praktikal.

Oleh itu pelajar juga didedahkan dengan kerja-kerja amali yang memerlukan

kemahiran tinggi.

3

Terdapat 3 kursus yang benar-benar memerlukan pelajar untuk membuat

latihan amali di benqkel, Kursus-kursus tersebut ialah Penyaman Udara dan

Pembekuan, Fabrikasi Logam dan Kimpalan. Untuk tujuan kajian, penulis telah

memilih bengkel Fabrikasi Logam dan Kimpalan dimana bengkel ini mengguna

sabuah bangunan untuk latihan amali pelajar (gambarajah 1.1). Saiz bengket

tersebut ialah 156 kaki X 72 kaki dan 23 kakai tinggi dan mempunyai isipadu

lebih kurang 258, 336 kaki padu.

1.3 Latarbelakang Masaalah

Para pekerja biasanya menunjukkan perlaksanaan yang lebih baik dalam

suasana yang lebih aman dan tidak mengandungi unsur-unsur yang negatif.

Suasana kerja yang negatif akan mengganggu keberkesanan kerja seseorang

pekerja itu. Para psikologis Industri dan Organisasi cuba mengenalpasti

bagaimana persekitaran fizikal kerja dapat mempengaruhi seseorang pekerja

dari segi perlaksanaan, kepuasan dan kesihatan mereka (Oborne dan

Gruneberg, 1983).

Faktor-faktor fizikal seperti tahap kecerahan, keadaan suhu, tahap kebisingan,

bahan kimia yang digunakan serta pencemaran dan ciri-ciri aesthetic seperti

warna dinding dan lantai juga hasil-hasil kerja seni, muzik, bangunan atau

hiasan pejabat memberi kesan kepada tingkah laku pekerja. Keadaan Suhu

Haba yang panas atau kesejukan yang melampau di tempat kerja boleh

mengurangkan prestasi perlaksanaan kerja seseorang pekerja. Oleh itu, pihak

majikan telah menyediakan kelengkapan sistem penyaman udara di dalam

4

Gambarajah 1.1 Pelan Kedudukan 8engkel MFI

pejabat mereka untuk mengatasi masalah tersebut. Walaubagaimanapun,

masih ada industri yang terpaksa berhadapan dengan keadaan yang terlalu

panas di musim panas dan terlampau dingin ketika musim sejuk. Tambahan

pula, adalah mustahil untuk mengelak daripada keadaan yang sedemikian bagi

sesetengah pekerjaan, seperti pekerja-pekerja binaan dan pembaiki jalan yang

terpaksa bekerja di luar pejabat. Kajian tentang kesan suhu ke atas pekerjaan

individu menunjukkan bahawa apabila seseorang pekerja itu terdedah kepada

suhu yang melampau, iaitu lebih tinggi dari 90 darjah Fahrenheit atau kurang

dari 32 darjah Fahrenheit, perlaksanaan kerjanya sama ada secara manual atau

kognitif akan menurun (Kobrick & Fine, 1983).

Keadaan yang panas dan lembap mengakibatkan pekerjaan yang melibatkan

fizikal akan mudah merasa penat dan ini akan mengurangkan output kerja.

Begitu juga apabila berhadapan dengan keadaan yang sejuk. Terdapat bukti

yang menunjukkan pendedahan kepada suhu yang tidak memadai seperti

keadaan panas dan sejuk yang sedikit, dalam jangka masa panjang

menyebabkan keletihan atau ketidakselesaan. Walaupun, mereka cuba untuk

menyesuaikan diri dengan keadaan suhu yang melampau, terdedah kepada

haba dan kesejukan, dan jenis pakaian yang dipakai, ini membawa kesukaran

kepada perlaksanaan dalam kerja (Bell, 1981; Vickroy, Shaw & Fisher, 1982).

1.4 Pernyataan masaalah

Operasi yang terdedah kepada suhu yang tinggi akan mendatangkan pelbagai

masalah kesihatan dan keselamatan. Antara nya ialah;

6

1.4.1 Dari segi kesihatan

a. ruam panas

b. kekejangan

c. keletihan dan kelesuan

d. strok

e. pitam

1.4.2 Dari segi keselamatan

a. tangan yang liein akibat dari peluh

b. meleeur

e. kabur pada gogel

d. pening

Memandangkan haba atau panas boleh membuatkan seseorang itu di dalam

keadaan seperti diatas. maka penulis bercadang untuk membuat satu kajian

tentang permasaalahan tersebut disebuah bengkel kimpalan intitusi pengajian

tinggi didaerah Bangi, Selangor.

1.5 Objektif Kajian

Untuk menghargai peruntukan-peruntukan bukaan bangunan yang minimum

sebagaimana yang dikehendaki oleh undang-undang keeil bangunan seragam,

kita perlu meneliti beberapa perkara asas yang berhubungkait dengan diri kita

daripada segi kesihatan dan keselesaan. Penyediaan bukaan pada bangunan

sama ada dalam bentuk telaga udara, tingkap, kekisi dan elemen-elemen

dekoratif untuk tujuan pengudaraan sebenarnya mempunyai kesan secara

lang sung dari segi fisiologi khususnya di dalam hal kebersihan dan pergerakan

udara di dalam bangunan. Secara tidak langsung pengudaraan juga

mepengaruhi suhu dan kelembapan udara di dalam ruang atau pun pada

permukaan dinding bilik

Kita perlu memahami peranan atau fungsi pengudaraan dan alir udara terlebih

dahulu sebelum kita dapat menghargai betapa pentingnya peruntukan bukaan

kepada bangunan yang sewajarnya dipatuhi. Kegagalan kita untuk menilai

perkara ini akan menyebabkan kita mengambil ringan kehendak-kehendak asas

rekabentuk bangunan yang sensitif kepada iklim dan dapat memberi keselesaan

kepada penghuninya. Berikut ialah objektif yang asas tujuan penulis membuat

kajian suhu, pengudaraan dan alir udara didalam bengkel kimpalan dan

fabrikasi logam:

a) Untuk memenuhi kehendak kesihatan iaitu mengekalkan kualiti udara di

dalam bangunan di atas satu paras minimum, iaitu menukarkan udara terpakai

dengan udara bersih. Keadaan ini mesti dipatuhi dalam sebarang situasi dan

rekabentuk.

b) Untuk menghasilkan keselesaan terma , iaitu untuk menambahkan

kehilangan haba badan dan mengurangkan ketidakselasaan oleh kulit yang

lembab dan lekit.

c) Untuk menyejukkan struktur bangunan apabila berlaku keadaan suhu didalam

ruang bangunan meningkat lebih tinggi daripada suhu di luar bangunan.

BAB2

